
Demmus

Eitt heyst við spískum 
skóm og hálvstilvum

Nomi

Norðurlendsk minimalisma  
í smykkumótanum 

Myndakvinnan
– Ditte Mathilda Joensen

Ditte var við og fangaði nakrar løtur á Copenhagen Fashion Week, 
tá handlarnir í SMS keyptu inn. Hon legði serliga til merkis teir 
sniðgevar, ið tora at vera øðrvísi og skapa lutir og klæðir, sum ikki 
vanliga eru at síggja.

– Á Copenhagen Fashion Week sæst tað nýggjasta, ið rørir 
seg í mótaheiminum. Tað er stuttligt og inspirerandi at fylgja við 
við myndatólinum, tá handlarnir við teirra nærlagni og umhugsni 
velja røttu vøruna at keypa heim.

– Vit ganga burtur frá grovu skónum frá 
70–80’unum. Skógvurin fer framvegis at 
hava ein kraftigan hæl, men hann verður 
nakað lægri og sjálvur skógvurin verður 
meira nettur og klassiskur. Ja, meira 
femininur, sigur Nina Lassen. 

Eyðkennið innan skógvamótan í 
heyst er, at skógvarnir verða spískir og 
prýddir við ymsum smálutum. 

– Nógv verður av spískum, og so 
verður skógvurin prýddur við eitt nú 
nittum, spenni, slanguskinni og ruskinni. 
Tað eru altíð mest av svørtum skóm, 
men nú verða ymsar detaljur á nógvum 
teirra. Annars verður liturin bordo at 
síggja og nakað av olivengrønum, 
greiðir handilsleiðarin frá. 

Til mannfólk verða tað serliga 
hálvstilvarnir, ið fara at gera seg 
galdandi. 

– Tað er ikki tann stóra broytingina í 
skógvamótanum til harran. Nógv verður 
av hálvstilvum í svørtum, brúnum, 
men eisini verður eitt sindur av bláum 
at síggja. Teir penu klassiku buisness 
skógvarnir verða framhaldandi á 
hillunum og tað sama verða sneekers, 
sigur Nina Lassen. 

Hon leggur afturat, at gerandis­
skógvarnir til mannin eru eitt sindur 
fínari og elegantari í dag, enn fyri 
nøkrum árum síðani. 

Demmus selur skógvar til alla 
familjuna.

Føroyski smykkuhandilin hevur keypt inn 
hjá smykkufyritøkuni Dyrberg/Kern. 

– Tað verður sjáldan keypt inn eftir 
árstíðunum, sum klædnahandlar gera. Ein 
kollektión varar meira enn eitt ár, men hjá 
Dyrberg/Kern, ið er eitt móta merki, hava 
tey tvær kollektiónir um árið, greiðir Nomi 
Arge frá. 

Tað, sum fer at eyðkenna smykkur nar í 
heyst er við íblástri frá stjørnu himmalinum. 

– Vit fáa reinar flatur og flatur við 
nógvum steinum. Bæði urini og smykkurnar 
hava ein dám av tí norður lendska, reina og 
einfalda sniðinum, sigur handilseigarin. 

Sum nakað nýtt fer Nomi Smykkur & Ur  
í heyst at selja ur og smykkur til mannfólk.

Farið verður frá teimum 
ógvusligu skónum til 
meira nettar og femininar 
skógvar til kvinnuna. 

Smykkur eru klassiskar og broytast ikki í eins stóran mun 
sum klæðir. Tað sigur Nomi Arge, ið eigur og rekur handilin 
Nomi Smykkur & Ur. 

Gellan

Gellan hevur okkurt 
til øll konufólk

Skálkur Man

Maskulinitetur og myrkir litir 

Blondur, ull, glimmur, leður, kovboy­
buksur, klædningsbuksur, jogging buksur, 
harembuksur og víðar buksur. Ja, sum 
ein góður posi við lekkrum blandaðum 
bommum. 

– Serliga var nógv av blondum 
og leðri. Vit hava sæð blondur í eina 
tíð, men sum nakað øðrvísi, vórðu 
blondutoppar nýttir undir troyggjum 
og blusum, ið høvdu eina út skering, 
so blondutoppurin sást, sigur 
handilsleiðarin. 

Blusurnar fara at hava opnan rygg, 
rundan háls, v­háls og rullukræða. 
Eisini verður ein rúgva av troyggjum og 
kardigan við vanligari longd, men eisini 
heilt síðar, ið kunnu brúkast sum ein kjóli. 

Litirnir, ið fara at gera seg galdandi, 
eru serliga svart, grátt, hvítt og blátt, 
men eisini onkur brendur litur og strípur. 

Smykkurnar í heyst eru minimalistiskar 
og eru antin gull ella silvur. 

Skógva mótin fer at bjóða okkurt nýtt, 
men sneekers, ið hava verið frammi 
leingi, fara ongan veg. Hinuvegin fara 
hálv stilvar nir eisini at sleppa framat. 

– Tað eru serliga hálvstilvar, ið eru 
spískir og hava ein lítlan hæl. Teir hava 
eitt ávíst kovboy „look“. Annars verður 
eisini nakað av langum stilvum upp til 
knæið, biker stilvum og stilettum, greiðir 
Anja Joensen frá. 

Í jakkamótanum verður nógv av leður­
jakkum, klædningsjakkum, ulljakkum og 
heitum jakkum niður um rumpina.

Mannfólkamótin broytist ikki eins 
nógv frá ári til ár sum kvinnumótin. 
Hóast eingin kollvelting í klæðunum 
til mannin í heyst, hevur Skálkur Man 
keypt inn eina rúgvu at spennandi og 
feitum vørum. 

Vit fara aftur at síggja smalar buksur 
í heystmótanum, men sum nakað nýtt 
eru kovboybuskur komnar á marknaðin, 
sum hava so nógv strekk í, at tú nær 
um ikki merkir, at tú er í buksum. 
Buksurnar eru frá Replay, ið millum 
annað hevur gjørt eina lýsing við 
fótbóltsleikarum hjá FC Barcelona, ið 
spæla fótbólt í fjálgu kovboybuksunum. 

– Buksurnar eru hyperflex, men uttan 
at tað gongur út yvir buksurnar. Tær 
eru framvegis líka flottar sum vanligt. 
Tá tú situr ella bukkar teg niður, merkir 

tú vanliga, at kovboybuksurnar trýsta 
ella stramma í ávísum støðum, men við 
hesum buksunum sleppur tú undan tí. 
Tað góða er harumframt, at tær passa 
øllum, greiðir handilsleiðarin frá. 

Skálkur Man hevur keypt tvey 
nýggj merkir inn. Annað er Replay, 
hitt er Duno. Frá Duno eru bílagdir 
heitar luksusjakkar, sum eru vind­ og 
regntættir, men sum kortini eru lættir 
at bera. 

Í tí fínara endanum, tá talan er um 
klædningar, er meira strukturur komin í 
sjálvt klædnatilfarið. 

– Vit fara at síggja smáar strípur 
og lítlar puntar í klædningunum, men 
sum ikki eru serliga sjónligt, men sum 
hinuvegin ger klædingarnar meira 
livandi, sigur Janus Poulsen.

Tað verður nógv lekkurt 
at gleða seg til í Gelluni 
í heyst. Copenhagen 
Fashion Week hevði 
eina blanding av øllum. 
Tað sigur Anja Joensen, 
sum er leiðari í Gelluni. 

– Litirnir eru myrkir og djúpir í heystmótanum 2016, kanska eitt vet myrkari 
samett við í fjør. Serliga verður nógv av svørtum, myrkabláum og gráum, men 
nakað verður eisini at síggja av rustreyðum og fløskugrønum. Tað verður meira 
maskulint og meira rock’n roll, sigur Janus Poulsen, handilsleiðari í Skálkur Man.


